
Fyrisøgn.

Jógvan í Beiti eigur ein bát, sum eitur Nevið. Einaferð spurdu vit Jógvan, um hann vildi læna okkum bátin; tí tað var so ógvuliga gott veður, og vit høvdu fingið frí úr skúlanum; so nú lá væl fyri at fara út at rógva. Jú, vit fingu bátin, bara vit vildu lova ikki at fara longri, enn vit plagdu; og tað lovaðu vit.
So fór hvør drongur eftir sínum snøri; og síðan drógu vit bátin á sjógvin og settust at rógva út til nesið. Har kastaðu vit niður. Vit royndu einar tríggjar tímar. Eg minnist ikki, hvussu nógv vit fingu; men tað var nokk so nógv til samans.
Tá ið vit skuldu fara til lands aftur, helt Petur, at vit skuldu sigla at landi. Hann hevði ofta verið á báti fyrr og dugdi væl at stýra. 

